
HUDUDIY IQTISODIY SALOHIYATNI BAHOLASHDA ZAMONAVIY RAQAMLI 

TEXNOLOGIYALARDAN FOYDALANISH VA ULARNING ELEKTRON TIJORAT 

TIZIMIDAGI OʻRNI 

 

ИСПОЛЬЗОВАНИЕ СОВРЕМЕННЫХ ЦИФРОВЫХ ТЕХНОЛОГИЙ ПРИ ОЦЕНКЕ 

РЕГИОНАЛЬНОГО ЭКОНОМИЧЕСКОГО ПОТЕНЦИАЛА И ИХ РОЛЬ В СИСТЕМЕ 

ЭЛЕКТРОННОЙ КОММЕРЦИИ 

 

THE USE OF MODERN DIGITAL TECHNOLOGIES IN ASSESSING REGIONAL 

ECONOMIC POTENTIAL AND THEIR ROLE IN THE E-COMMERCE SYSTEM 

 

Ravshanova Muhayyo Maxmanazarovna 

Iqtisodiyot va pedagogika universiteti “Iqtisodiyot” kafedrasi dotsenti 

 

Annotatsiya 

Mazkur maqolada muallif tomonidan hududlar iqtisodiy salohiyatini baholashning mezonlari 

va ular orqali elektron tijorat tizimini baholashning nazariy va amaliy jihatlari haqidagi maʼlumotlarni 

keltirib oʻtgan. Shuningdek muallif hududlarning iqtisodiy salohiyatini kompleks tahlil qilish 

usullarini ham taqdim etgan. Hududlar kesimida elektron tijorat rivojiga taʼsir etuvchi omillar 

aniqlanib, ularning oʻzaro bogʻliqligi statistik va taqqoslama usullar orqali baholandi. Tadqiqot 

natijalari shuni koʻrsatadiki, internet infratuzilmasi va mobil aloqa tizimi rivojlangan, aholining 

daromad darajasi va raqamli savodxonligi yuqori boʻlgan hududlarda elektron tijorat faoliyati 

sezilarli darajada yuqori. Shu bilan birga, ayrim hududlarda infratuzilma va inson kapitali yetarli 

darajada rivojlanmaganligi elektron tijorat oʻsishini cheklayotgan asosiy omillar sifatida aniqlangan. 

Kalit soʻzlar: elektron tijorat, raqamli iqtisodiyot, hududiy iqtisodiyot salohiyati, internet 

infratuzilmasi, logistika tizimi, raqamli savodxonlik, investitsiya siyosati, hududiy rivojlanish, 

iqtisodiy samaradorlik, mobil aloqa, inson kapitali. 

 

В данной статье автор представляет информацию о критериях оценки экономического 

потенциала регионов и теоретических и практических аспектах оценки системы электронной 

коммерции на их основе. Автор также представляет методы комплексного анализа 

экономического потенциала регионов. Выявлены факторы, влияющие на развитие 

электронной коммерции в регионах, и оценены их взаимосвязи с использованием 

статистических и сравнительных методов. Результаты исследования показывают, что 

активность электронной коммерции значительно выше в регионах с развитой интернет-

инфраструктурой и системами мобильной связи, высоким уровнем доходов и высокой 

цифровой грамотностью населения. В то же время, в некоторых регионах выявлено 

недостаточное развитие инфраструктуры и человеческого капитала как основные факторы, 

ограничивающие рост электронной коммерции. 

Ключевые слова: Электронная коммерция, цифровая экономика, региональный 

экономический потенциал, интернет-инфраструктура, логистическая система, цифровая 

грамотность, инвестиционная политика, региональное развитие, экономическая 

эффективность, мобильная связь, человеческий капитал. 

 

In this article, the author presents information on the criteria for assessing the economic 

potential of regions and the theoretical and practical aspects of assessing the e-commerce system 

through them. The author also presents methods for comprehensive analysis of the economic potential 

of regions. Factors affecting the development of e-commerce in the regions were identified, and their 

interrelationships were assessed using statistical and comparative methods. The results of the study 

show that e-commerce activity is significantly higher in regions with developed Internet infrastructure 

and mobile communication systems, high income levels and high digital literacy of the population. 

At the same time, insufficient development of infrastructure and human capital in some regions was 

identified as the main factors limiting the growth of e-commerce. 

Keywords: E-commerce, digital economy, regional economic potential, Internet infrastructure, 

logistics system, digital literacy, investment policy, regional development, economic efficiency, 

mobile communications, human capital. 

 

Bugungi kunda raqamli iqtisodiyotning jadal rivojlanishi hududiy iqtisodiy salohiyatni 

baholash usullarini tubdan oʻzgartirmoqda. Anʼanaviy yondashuvlar oʻrnini raqamli texnologiyalarga 

asoslangan tahlil usullari egallamoqda. Bu esa oʻz navbatida elektron tijorat tizimining 

samaradorligini oshirish, bozor infratuzilmasini rivojlantirish va hududlar oʻrtasidagi iqtisodiy 

tafovutlarni kamaytirishga xizmat qiladi. Dunyo iqtisodiyotida soʻnggi yillarda sodir boʻlayotgan 

raqamli transformatsiya jarayonlari barcha sohalarda, xususan savdo tizimida tub oʻzgarishlar sodir 

boʻlib kelmoqda. Elektron tijoratning shakllanishiga asosiy omillar sifatida internet texnologiyalari, 

mobil aloqa vositalari va toʻlov tizimlarining jadal rivojlanishi eʼtirof etish mumkin. Elektron tijorat 

nafaqat anʼanaviy savdo shakllarini toʻldiradi, balki yangi bozorlarni shakllantiradi, tranzaksiya 

xarajatlarini kamaytiradi hamda ishlab chiqaruvchi va isteʼmolchi oʻrtasidagi masofani qisqartiradi. 

Shu sababdan bugungi kunda elektron tijorat hududlar iqtisodiyotida oʻz oʻrnini egallamoqda. 

Hududiy iqtisodiy rivojlanish va elektron tijoratni respublikamizda va xorijiy olimlar 

tomonidan ilmiy izlanishlar olib borilgan. Ular elektron tijoratning iqtisodiy oʻsishga taʼsiri, raqamli 

iqtisodiyotning shakllanishi yuzasidan ilmiy izlanishlar mavzuning dolzarb ekanligini koʻrsatadi. 

Xususan, T. Savitskaya tomonidan olib borilgan tadqiqotlarda elektron tijorat infratuzilmasining 

iqtisodiy samaradorlikka taʼsiri keng yoritilgan. Uning ilmiy ishlarida internet tarmogʻi rivoji, 

logistika tizimi va elektron toʻlov vositalari elektron tijoratning asosiy infratuzilma elementlari 

sifatida baholanadi [1]. Shuningdek, muallif tomonidan elektron tijorat samaradorligiga aholining 

daromad darajasi, raqamli savodxonlik va davlat siyosati muhim taʼsir koʻrsatishi asoslab berilgan. 

Tadqiqot natijalari shuni koʻrsatadiki, infratuzilma rivojlangan hududlarda elektron tijorat tez 

surʼatlarda oʻsadi. 

Oʻzbekiston iqtisodiyotining rivojlanish yoʻnalishlari va hududiy siyosat masalalarini 

A.Vahobov tomonidan olib borilgan ilmiy tadqiqotlarda keng yoritilgan. Hududiy iqtisodiy 

salohiyatni oshirishda investitsiya siyosati, infratuzilma rivoji va tadbirkorlik muhitining ahamiyatini 

muallif alohida taʼkidlaydi [2].  

Mehnat bozori va inson kapitalining iqtisodiy rivojlanishdagi oʻrnini yoritishga 

K.Abdurahmonovning ilmiy tadqiqotlarini misol sifatida keltirish mumkin. Bandlik darajasi, mehnat 

resurslarining sifati va ularning hududlar kesimidagi taqsimlanishi iqtisodiy salohiyatni belgilovchi 

asosiy omillar sifatida koʻrib chiqiladi [3]. Shuningdek, uning tadqiqotlari natijalariga koʻra, inson 

kapitalining rivojlanganligi va aholining kasbiy malakasi yuqori boʻlgan hududlarda iqtisodiy faollik 

va innovatsion rivojlanish darajasi yuqori boʻladi. Bu esa elektron tijorat tizimini rivojlantirishda ham 

muhim omil hisoblanadi. 

Tadqiqot davomida hududiy iqtisodiy salohiyatni baholash orqali elektron tijorat tizimini 

innovatsion takomillashtirish uchun turli ilmiy yondashuvlar qoʻllanildi. Asosiy metodlar sifatida 

statistik maʼlumotlar tahlili, taqqoslash usuli, tizimli yondashuv va kontent-tahlil birlashtirildi. 

Statistik maʼlumotlar hududiy Internet tarmogʻiga ulangan abonentlar soni, mobil aloqa tizimiga 

ulangan abonent radiostansiyalari sonini oʻrganish uchun ishlatilgan. 

Oʻzbekistonning turli hududlarida elektron tijorat tizimining rivojlanish darajasi va hududiy 

iqtisodiy salohiyat oʻrtasidagi yaqin bogʻliqlikni koʻrsatadi. Tahlil shuni koʻrsatdiki, yuqori iqtisodiy 

salohiyatga ega hududlarda internet infratuzilmasi va logistika tizimi rivojlangan boʻlib, elektron 

tijorat faoliyati tez surʼatlarda oʻsadi, kam rivojlangan hududlarda esa internet qamrovi va yetkazib 

berish xizmatlarining sust rivojlanishi onlayn savdoning oʻsish surʼatini sekinlashtiradi. 

Hududlarning ichki iqtisodiy imkoniyatlari, xususan hududiy yalpi mahsulot va aholining daromad 

darajasi, shuningdek mahalliy biznes muhiti elektron tijorat samaradorligini bevosita belgilaydi [4]. 

Tadqiqot natijalari shuni koʻrsatadiki, aholining daromad darajasi va raqamli savodxonligi yuqori 

boʻlgan hududlarda onlayn xaridlar koʻproq amalga oshiriladi, bu esa inson kapitali elektron 

tijoratning iqtisodiy samaradorligida muhim omil ekanligini koʻrsatadi. Internet tezligi, toʻlov 

tizimlari va yetkazib berish xizmatlari rivojlangan hududlarda elektron tijoratning oʻsishi sezilarli 

darajada yuqori boʻlib, aksincha, yetkazib berish tizimi zaif yoki ishonchsiz boʻlgan hududlarda 

onlayn savdo faoliyati past boʻladi. Malakali kadrlar va mehnat resurslarining sifatli taqsimlanishi 

hududiy iqtisodiy faollik va innovatsion rivojlanishga bevosita taʼsir qiladi, shuning uchun elektron 

tijorat tizimining samaradorligi hududdagi ishchi kuchining malakasi bilan chambarchas bogʻliq. 

  

1-jadval 

Hududlar boʻyicha elektron tijorat va iqtisodiy salohiyat tahlili 

Hududlar 

Internet tarmogʻiga 

ulangan abonentlar 

soni, jami  

Internet tarmogʻiga 

ulangan abonentlar 

soni, jismoniy 

shaxslar 

Mobil aloqa tizimiga 

ulangan abonent 

radiostansiyalari soni  

Qoraqalpogʻiston 

Respublikasi 
1640,9 76,3 1687,4 

Andijon viloyati 2448,2 69,6 2865,2 

Buxoro viloyati 1677,8 76,9 1720,1 

Jizzax viloyati 1129,7 69,9 1276,5 

Qashqadaryo 

viloyati 
2377,7 63,6 2593,6 

Navoiy viloyati 1047,9 89,3 1150,5 

Namangan 

viloyati 
2278,1 70,7 2730,9 

Samarqand 

viloyati 
3055,6 68,7 3377,8 

Surxondaryo 

viloyati 
1871,5 61,8 2027,3 

Sirdaryo viloyati 794,8 80,3 878,5 

Toshkent viloyati 2122,1 65,9 2106,7 

Fargʻona  

viloyati 
3633,2 85,9 3642,9 

Xorazm viloyati 1628 76,7 1687,5 

Toshkent shahri 6433,1 168,2 8506,8 

Mazkur jadval maʼlumotlari hududlar boʻyicha elektron tijoratni rivojlantirish uchun zarur 

boʻlgan raqamli infratuzilmaning holatini aks ettiradi. Tahlil natijalari shuni koʻrsatadiki, internet 

tarmogʻiga ulangan abonentlar soni va mobil aloqa tizimining rivojlanganligi hududlar oʻrtasida 

sezilarli darajada farqlanadi. Ayniqsa, Toshkent shahri keskin ustunlikka ega boʻlib, internet 

abonentlari soni 6433,1 mingni, mobil aloqa abonentlari esa 8506,8 mingtani tashkil etadi. Bu esa 

poytaxtda elektron tijorat uchun eng qulay infratuzilma mavjudligini koʻrsatadi. 

Viloyatlar kesimida qaralganda, Fargʻona, Samarqand va Andijon viloyatlarida internet 

abonentlari soni yuqori boʻlib, ushbu hududlarda elektron tijorat rivojlanishi uchun imkoniyatlar keng 

ekanligi kuzatiladi. Shu bilan birga, mobil aloqa abonentlari soni ham aynan shu hududlarda yuqori 

boʻlib, bu raqamli xizmatlardan foydalanish darajasi yuqoriligini anglatadi. 

Boshqa tomondan, Sirdaryo, Navoiy va Jizzax viloyatlarida internet abonentlari soni nisbatan 

past boʻlib, bu hududlarda elektron tijorat rivojlanishi uchun infratuzilma imkoniyatlari 

cheklanganligini koʻrsatadi. Ayniqsa, Surxondaryo va Qashqadaryo viloyatlarida jismoniy 

shaxslarning internetdan foydalanish darajasi pastligi elektron tijorat rivojiga salbiy taʼsir koʻrsatishi 

mumkin. 

Shuningdek, ayrim hududlarda jismoniy shaxslar ulushi yuqori ekanligi (masalan, Navoiy – 

89,3%, Fargʻona – 85,9%, Sirdaryo – 80,3%) aholining internetdan faol foydalanayotganini 

koʻrsatadi va bu elektron tijoratni rivojlantirish uchun ijobiy omil hisoblanadi. Aksincha, bu 

koʻrsatkich past boʻlgan hududlarda (Qashqadaryo, Surxondaryo) aholining raqamli savodxonligi va 

internetdan foydalanish darajasi pastligi kuzatiladi. 

Hududiy iqtisodiy salohiyatni baholashda zamonaviy raqamli texnologiyalardan foydalanish 

elektron tijorat tizimini rivojlantirishning muhim omili hisoblanadi. Ular orqali iqtisodiy jarayonlarni 

chuqur tahlil qilish, samarali qarorlar qabul qilish va hududlararo iqtisodiy integratsiyani kuchaytirish 

mumkin. Kelgusida ushbu yoʻnalishda ilmiy tadqiqotlarni kengaytirish va innovatsion 

yondashuvlarni joriy etish dolzarb ahamiyat kasb etadi. Yuqori internet qamrovi, mobil aloqa 

tizimining rivojlanganligi va aholining internetdan foydalanish darajasi yuqori boʻlgan hududlarda 

elektron tijorat tezroq rivojlanadi. Shu sababli kam rivojlangan hududlarda raqamli infratuzilmani 

kengaytirish, internet qamrovini oshirish va aholining raqamli savodxonligini rivojlantirish elektron 

tijoratni rivojlantirishning asosiy yoʻnalishlaridan biri hisoblanadi. 

Natijalar shuni koʻrsatadiki, hududlar kesimida elektron tijorat oʻsishi va iqtisodiy samaradorlik 

oʻrtasida aniq ijobiy bogʻliqlik mavjud boʻlib, raqamli infratuzilma, logistika, investitsiya muhiti va 

inson kapitali — elektron tijoratni rivojlantirishning asosiy tarkibiy elementlari hisoblanadi. Shu bilan 

birga, hududiy tafovutlarni kamaytirish va raqobatbardoshlikni oshirish uchun integratsiyalashgan 

siyosat va innovatsion yondashuvlar zarur ekanligi aniqlanadi. Tadqiqotdan kelib chiqadigan xulosa 

shuki, elektron tijoratning muvaffaqiyati nafaqat texnologik infratuzilmaga, balki hududning 

iqtisodiy salohiyati, aholining malakasi va davlat siyosatiga bevosita bogʻliq, shuning uchun hududiy 

iqtisodiy strategiyalarni ishlab chiqish va investitsiya, taʼlim hamda infratuzilma sohalarida uygʻun 

ishlar olib borish zarur. 

